
V E N D I M

PËR 
CAKTIMIN E PARTIVE POLITIKE QË DO TË PROPOZOJNË ANËTARËT E KZAZ-VE, NË ZGJEDHJET PËR ORGANET E QEVERISJES VENDORE TË DATËS 30.06.2019
Komisioni Qendror i Zgjedhjeve, në mbledhjen e tij të datës 01.02.2019, me pjesëmarrjen e:

Klement         ZGURI
-

Kryetar

Denar            BIBA-


Zëvëndëskryetar

Bledar           SKENDERAJ-

Anëtar

Edlira            JORGAQI-

Anëtare

Rezarta         BITRI​​-                      Anëtare

shqyrtoi çështjen me:

OBJEKT:
Caktimi i partive politike që do të propozojnë anëtarët e KZAZ-ve, në zgjedhjet për organet e qeverisjes vendore të datës 30.06.2019.
BAZA LIGJORE:
Neni 23, pika 1, germa “a”, neni 29 pika 1, 4, të Kodit Zgjedhor të Republikës së Shqipërisë.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve:
V E R E N:

Kodi Zgjedhor, neni 29, pika 1, germat “a” dhe “b”, përcakton se anëtarët e KZAZ-së, emërohen nga KQZ sipas procedurës:

dy anëtarë propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare. Në rast se nuk arrihet barazpeshimi politik, grupi përkatës kompesohet me kandidaturat e partisë kryesore deri në barazpeshimin politik shumicë-opozitë. Anëtari i shtatë propozohet në gjysmën e KZAZ-ve nga partia e parë e shumicës parlamentare, kurse në gjysmën tjetër nga partia e parë e opozitës parlamentare.
Bazuar në përcaktimet e  nenit 29, pika 4, të Kodit Zgjedhor, në zgjedhjet vendore, renditja përcaktohet mbi bazën e numrit të votave të fituara në shkallë vendi për këshillat vendorë në zgjedhjet pararendëse nga partitë parlamentare. 
Bazuar në vendimin e KQZ-së nr. 555, datë 26.07.2017 “Për shpalljen e rezultatit përfundimtar të zgjedhjeve për Kuvendin e Shqipërisë të datës 25 qershor 2017”, vendimin e KQZ-së nr.965, datë 10.08.2015 “Për shpalljen e rezultatit përfundimtar të zgjedhjeve për organet e qeverisjes vendore 2015”, dhe në referim të shkresës së Kuvendit të Shqipërisë nr. 76/1 prot., datë 23.01.2019, ardhur në përgjigje të kërkesës së KQZ-së, renditja e partive për efekt të zbatimit të procedurës për përbërjen e KZAZ-ve për zgjedhjet vendore 2019, është si më poshtë:
Shumica parlamentare 
1. Partia Socialiste e Shqipërisë:

74 mandate në Kuvendin e Shqipërisë 
402.709 vota të fituara për këshillat vendorë, zgjedhjet 2015
Pakica parlamentare
1. Partia Demokratike e Shqipërisë:

 
43 mandate në Kuvendin e Shqipërisë
317.620 vota të fituara në shkallë kombëtare për këshillat vendorë, zgjedhjet 2015
2. Lëvizja Socialiste për Integrim:


19 mandate në Kuvendin e Shqipërisë
259.934 vota të fituara në shkallë kombëtare për këshillat vendorë, zgjedhjet 2015

3. Partia Drejtësi, Integrim dhe Unitet:
  
  
3 mandate në Kuvendin e Shqipërisë
59.701 vota  të fituara në shkallë kombëtare për këshillat vendorë, zgjedhjet 2015

4. Partia Socialdemokrate:                             
1 mandat në Kuvendin e Shqipërisë
22.320 vota të fituara në shkallë kombëtare për këshillat vendorë, zgjedhjet 2015

Partia Socialiste e Shqipërisë, do të paraqesë tre kandidatura për anëtarë të KZAZ-ve, dy kandidatura si parti e parë e shumicës parlamentare dhe kandidatura e tretë për të realizuar barazpeshimin politik shumicë-opozitë në përbërjen e KZAZ-ve.

Partia e parë dhe e dytë e opozitës parlamentare të cilat do të propozojnë anëtarë të KZAZ-ve, janë Partia Demokratike e Shqipërisë dhe Lëvizja Socialiste për Integrim. 

Anëtari i shtatë i KZAZ-së, do të propozohen në gjysmën e KZAZ-ve nga Partia Socialiste e Shqipërisë, parti kryesore e shumicës parlamentare, dhe në gjysmën e KZAZ-ve nga Partia Demokratike e Shqipërisë, parti kryesore e opozitës parlamentare në përputhje me përcaktimet e nenit 29, pika 1, gërma “b”, të Kodit Zgjedhor.
PËR KËTO ARSYE:
Komisioni Qendror i Zgjedhjeve, mbështetur në nenin 23, pika 1, germa “a”, neni 29 pika 1 dhe 4, të Kodit Zgjedhor të Republikës së Shqipërisë”,
V E N D O S I :
1. Të caktojë partitë politike që do të propozojnë anëtarët e  Komisioneve të Zonave të Administrimit Zgjedhor (KZAZ), që do të ngrihen dhe funksionojnë për zgjedhjet për organet e qeverisjes vendore të datës 30.06.2019, si më poshtë: 
a) Tre anëtarë propozohen nga Partia Socialiste e Shqipërisë;

b) Dy anëtarë propozohen nga Partia Demokratike e Shqipërisë;

c) Një anëtar propozohet nga Lëvizja Socialiste për Integrim;

d) Anëtari i shtatë i KZAZ-ve do të propozohet në përputhje me rezultatet e shortit të hedhur në KQZ, ndërmjet Partisë Socialiste të Shqipërisë dhe Partisë Demokratike të Shqipërisë.
2. Partitë politike, të përcaktuara në pikën 1, duhet të paraqesin kandidaturat për anëtarë të KZAZ-ve jo më vonë se data 18.03.2019.

3. Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja  e tij.

4. Ky vendim hyn në fuqi menjëherë.
Klement

ZGURI -

Kryetar

Denar 

BIBA -

Zv/Kryetar

Bledar

SKËNDERI-

Anëtar

Edlira


JORGAQI-

Anëtare

Rezarta

BITRI


Anëtare

